
ঢাকা।

১।
আন্দোলনে ব্যর্থরাই দেশের ভাবমর্যাদা নষ্টের অপচেষ্টা চালাচ্ছে : প্রধানমন্ত্রী

প্রধানমন্ত্রী শেখ হাসিনা বলেছেন, দেশে কোনো অস্থিরতা সৃষ্টি করে তাঁর সরকারের নেওয়া উন্নয়ন কর্মকা- স্থবির করে দেওয়া যাবে না। বিএনপি-জামায়াতের টানা অবরোধ-হরতালে নাশকতার কথা উল্লেখ করে তিনি বলেন, দেশের ভিতরে মানুষ পুড়িয়ে যখন দেখল যে, সরকারকে উৎখাত করা যাচ্ছে না এখন বিদেশিদের পরিকল্পিতভাবে হত্যা করে দেশকে অস্থিতিশীল করার চেষ্টা করছে তারা। প্রধানমন্ত্রী বলেন, বিদেশি হত্যা ও ইমামবাড়ায় তাজিয়া মিছিলে বোমা হামলার পেছনে কারা ছিল-তা ধীরে ধীরে বেরিয়ে আসছে। অপরাধী কাউকে ছাড় দেওয়া হবে না। কয়েকটা বোমা মেরে ও ঢিল ছুঁড়ে উন্নয়নের গতি রোধও করা যাবে না। গতকাল ২৮ অক্টোবর বুধবার রাজধানীর একটি হোটেলে পদ্মা (যশলদিয়া) পানি শোধনাগার প্রকল্পের উদ্বোধনকালে প্রধানমন্ত্রী এসব কথা বলেন। সূত্র-ইনকিলাব (পৃ.১,ক.৬), প্রথম আলো (শেষ পৃ.,ক.১), ইত্তেফাক (পৃ.১,ক.৫), ডেইলি স্টার (পৃ.১,ক.১), ইন্ডিপেনডেন্ট (পৃ.১,ক.৫)। ডেইলি অবজারভার এ বিষয়ে লিড নিউজ ছেপেছে।
২।
আরও নাশকতার আশঙ্কায় সতর্ক থাকার নির্দেশ : আইনশৃঙ্খলা সংক্রান্ত মন্ত্রিসভার বৈঠক

দেশে আরও নাশকতা হতে পারে-এমন আশঙ্কা করছেন আইনশ্খৃলা বাহিনীর শীর্ষ কর্তারা। ওই নাশকতা মোকাবিলায় তাদের আরও সতর্ক থাকার নির্দেশ দিয়েছে আইনশৃঙ্খলা সংক্রান্ত মন্ত্রিসভা কমিটি। জননিরাপত্তায় গোয়েন্দা নজরদারি জোরদার, রাজধানীসহ বিভাগীয় শহর-বন্দর এলাকায় গুরুত্বপূর্ণ স্থানে চেকপোস্ট বাড়ানো এবং সন্দেহজনক এলাকার তালিকা করে তল্লাশি করতে বলা হয়েছে। পাশাপাশি কেপিআইভুক্ত ও গুরুত্বপূর্ণ স্থাপনায় নিরাপত্তা বাড়ানোরও নির্দেশনা দেওয়া হয়। গতকাল ২৮ অক্টোবর বুধবার স্বরাষ্ট্র মন্ত্রণালয়ে শিল্পমন্ত্রী আমির হোসেন আমুর সভাপতিত্বে আইনশৃঙ্খলা সংক্রান্ত মন্ত্রিসভা কমিটির বৈঠকে এমন নির্দেশনা দেওয়া হয়। সূত্র-সমকাল (পৃ.১,ক.৫), ইনকিলাব (পৃ.১,ক.২), ডেইলি স্টার (শেষ পৃ.,ক.৫), ইন্ডিপেনডেন্ট (শেষ পৃ.,ক.৪)। নিউজ টুডে এ বিষয়ে লিড নিউজ ছেপেছে।
৩।
নি¤œ আয়ের মানুষের জন্য ৫০ হাজার ফ্ল্যাট হবে 

প্রতিদিন ২৭৫ টাকা কিস্তিতে ২০ বছরের মধ্যে পরিশোধের সময় বেঁধে দিয়ে বস্তির বাসিন্দাদের দুই বেডরুমের এ্যাপার্টমেন্ট দেওয়া হবে বলে জানিয়েছেন গৃহায়ন ও গণপূর্তমন্ত্রী ইঞ্জিনিয়ার মোশাররফ হোসেন। স্বল্প ও নি¤œ আয়ের মানুষের জন্য ৪০ থেকে ৫০ হাজার এ্যাপার্টমেন্ট করার পরিকল্পনার কথাও জানান তিনি। গতকাল ২৮ অক্টোবর বুধবার রাজধানীর ব্র্যাক-ইন সেন্টারে ‘নগর দরিদ্রের জন্য আবাসন : সমস্যা, সম্ভাবনা এবং নীতি করণীয়’ শীর্ষক সেমিনারে প্রধান অতিথির বক্তব্যে এসব তথ্য জানান তিনি। সূত্র-জনকণ্ঠ (পৃ.১,ক.৮), সমকাল (পৃ.২,ক.৬), যায়যায়দিন (পৃ.৩,ক.২), ডেইলি সান (পৃ.২,ক.১), বাংলাদেশ টুডে (শেষ পৃ.,ক.৬)।
৪।
ঢাকা ঘিরে তিন রিং রোড ও ছয় এক্সপ্রেসওয়ে হবে : সড়ক পরিবহণ ও সেতুমন্ত্রী

রাজধানীর যানজট নিরসন ও উন্নত যোগাযোগ স্থাপনে মেট্রোরেলের জন্য পাঁচটি রুট, দুটি বাস র‌্যাপিট ট্রানজিটসহ (বিআরটি) ঢাকা মহানগরীকে ঘিরে তিনটি রিং রোড ও ছয়টি এক্সপ্রেসওয়ের প্রস্তাব করা হয়েছে। নগরীর সিরডাপ মিলনায়তনে এসটিপি’র সংশোধিত কৌশলগত পরিবহণ পরিকল্পনা বিষয়ক কর্মশালায় প্রধান অতিথির বক্তব্যে সড়ক পরিবহণ ও সেতুমন্ত্রী ওবায়দুল কাদের এ কথা বলেন। সূত্র-জনকণ্ঠ (শেষ পৃ.,ক.৬), যুগান্তর (পৃ.২,ক.২), সমকাল (পৃ.১৯,ক.৩), ডেইলি সান (পৃ.২,ক.২), বাংলাদেশ টুডে (শেষ পৃ.,ক.৬)।
৫।
শিক্ষার্থীরা আগামী বছরের প্রথম ক্লাসেই বই পাবে : শিক্ষামন্ত্রী

আগামী বছরের প্রথম ক্লাসেই প্রাথমিক ও মাধ্যমিক শিক্ষার্থীদের হাতে বই তুলে দেওয়ার আশা প্রকাশ করেছেন শিক্ষামন্ত্রী নুরুল ইসলাম নাহিদ। তিনি বলেন, বই ছাপার কাজ চলছে। যথাসময়েই ছাপা শেষ করে শিক্ষার্থীদের কাছে বই পৌঁছানো হবে। গতকাল ২৮ অক্টোবর বুধবার রাজধানীর মাতুয়াইলে বই ছাপার কাজ পরিদর্শন করতে গিয়ে শিক্ষামন্ত্রী এ কথা বলেন। সূত্র-সমকাল (পৃ.৪,ক.২), প্রথম আলো (পৃ.২,ক.৬), জনকণ্ঠ (শেষ পৃ.,ক.৩), ডেইলি স্টার (পৃ.৩,ক.৬), ডেইলি সান (শেষ পৃ.,ক.৫)।
৬।
জ্বালানি খাতে বিনিয়োগ বাড়াতে প্রণোদনা নিশ্চিত করতে হবে 

: বিআইআইএসএস এর সম্মেলনে পররাষ্ট্রমন্ত্রী

পররাষ্ট্রমন্ত্রী এ এইচ মাহমুদ আলী বলেছেন, বাংলাদেশে এখন অর্থনীতির গতির সাথে তাল মিলিয়ে জ্বালানি জোগান দেওয়াই বড় চ্যালেঞ্জ। একইসাথে আঞ্চলিক সহযোগিতা ও অংশীদারিত্বের ভিত্তিতে গ্যাস-বিদ্যুৎ আমদানি, রপ্তানি ও উৎপাদনে বিশেষ গুরুত্ব দিতে হবে। সরকারি-বেসরকারি অংশীদারিত্বের বিনিয়োগও জ্বালানির টেকসই ও নিরবচ্ছিন্ন সরবরাহ নিশ্চিত করবে। তাই এ খাতে ব্যক্তি বিনিয়োগ বাড়াতে সরকারকে ব্যবসার পরিবেশ ও বিভিন্ন প্রণোদনা নিশ্চিত করতে হবে। বর্তমান সরকার এ ব্যাপারে উদ্যোগীও হয়েছে। গতকাল ২৮ অক্টোবর বুধবার রাজধানীর বাংলাদেশ ইনস্টিটিউট অব ইন্টারন্যাশনাল অ্যান্ড স্ট্রাটেজিক স্টাডিজ (বিআইআইএসএস) মিলনায়তনে ‘দক্ষিণ এশিয়া প্লাস জ্বালানি নিরাপত্তা : জাপানের অভিজ্ঞতার প্রাসঙ্গিকতা’ শীর্ষক দুই দিনব্যাপী সম্মেলনের উদ্বোধন অনুষ্ঠানে তিনি এসব কথা বলেন। সূত্র-ইত্তেফাক (পৃ.৩,ক.১), প্রথম আলো (পৃ.২,ক.২), সমকাল (পৃ.৪,ক.৬),  নিউ নেশন (শেষ পৃ.,ক.৬), বাংলাদেশ টুডে (শেষ পৃ.,ক.৬)।
৭।
বাংলাদেশ থেকে কর্মী নিতে অস্ট্রেলিয়ার প্রতি আহ্বান

বাংলাদেশ থেকে কৃষি, পশুপালন, আবাসন ও  ইলেক্ট্রিক কাজে শ্রমিক নিতে অস্ট্রেলিয়াকে অনুরোধ জানিয়েছেন প্রবাসী কল্যাণ ও বৈদেশিক কর্মসংস্থান মন্ত্রী নুরুল ইসলাম বিএসসি। ঢাকায় নিযুক্ত অস্ট্রেলিয়ান হাইকমিশনার গ্রেগ উইলককের মাধ্যমে অস্ট্রেলীয় সরকারকে এ অনুরোধ জানিয়েছেন মন্ত্রী। গতকাল ২৮ অক্টোবর বুধবার রাজধানীর ইস্কাটনে প্রবাসী কল্যাণ ভবনে মন্ত্রীর সঙ্গে সাক্ষাৎ করেন হাইকমিশনার। সূত্র-সমকাল (পৃ.৪,ক.১), সংবাদ (শেষ পৃ.,ক.২), যুগান্তর (পৃ.৩,ক.৮)।
৮।
বাংলাদেশের বিচার বিভাগ সম্পূর্ণ স্বাধীন : প্রধান বিচারপতি 

প্রধান বিচারপতি সুরেন্দ্র কুমার সিনহা বলেছেন, বাংলাদেশের বিচার বিভাগ সম্পূর্ণ স্বাধীন। বিচার প্রক্রিয়ায় কারও কোনো ধরনের প্রভাব নেই। গত ২৭ অক্টোবর মঙ্গলবার পূর্ব লন্ডনের ডকল্যান্ডের ক্রাউন প্লাজা হোটেলে এক ভোজসভায় প্রধান অতিথির ভাষণে তিনি এ কথা বলেন। প্রধান বিচারপতির সম্মানে ব্রিটিশ-বাংলাদেশ চেম্বার অব কর্মাস অ্যান্ড ইন্ডাস্ট্রিজ (বিবিসিসিআই) এ ভোজসভার আয়োজন করে। সূত্র-ইত্তেফাক (শেষ পৃ.,ক.৮)।
৯।
নি¤œ আদালতে নতুন ৫০ বিচারক নিয়োগ

নি¤œ আদালতে ৫০ জন নতুন বিচারক নিয়োগ দিয়েছে সরকার। বাংলাদেশ জুডিশিয়াল সার্ভিস কমিশনের অষ্টম ব্যাচের নিয়োগ পরীক্ষায় উত্তীর্ণ হওয়া ৫০ জন সহকারী জজকে গতকাল ২৮ অক্টোবর বুধবার দেশের বিভিন্ন জেলা আদালতে পদায়ন করে প্রজ্ঞাপন জারি করেছে আইন মন্ত্রণালয়। সূত্র-ইনকিলাব (পৃ.১,ক.১), সংবাদ (শেষ পৃ.,ক.৪)।
১০।
বিশ্বব্যাংকের রিপোর্টে ব্যবসায়িক পরিবেশের সূচকে বাংলাদেশ দু’ধাপ পিছিয়েছে

বাংলাদেশের ব্যবসায়িক পরিবেশ আগের চেয়ে খারাপ হয়েছে। সূচকে অবনতি হয়েছে দু’ধাপ। ১৮৯টি দেশের মধ্যে বাংলাদেশের বর্তমান অবস্থান ১৭৪তম। এর আগের বছর ছিল ১৭২। বিশ্বব্যাংকের ‘ডুয়িং বিজনেস ২০১৬’ শীর্ষক বৈশ্বিক সূচকে বাংলাদেশের এ অবস্থানের চিত্রটি উঠে এসেছে। ২০১৫ সালের ১ জুন পর্যন্ত হালনাগাদ তথ্য নিয়ে এ প্রতিবেদনটি তৈরি করা হয়েছে। গত ২৭ অক্টোবর মঙ্গলবার সারা বিশ্বে একযোগে প্রতিবেদনটি প্রকাশ করা হয়। সূত্র-যুগান্তর (পৃ.১,ক.২), সমকাল (পৃ.১২,ক.১), ডেইলি স্টার বিজনেস (পৃ.১,ক.১), নিউজ টুডে (পৃ.১,ক.৬)। প্রথম আলো, ইত্তেফাক, ইনকিলাব, ইন্ডিপেনডেন্ট, নিউ নেশন, ফিনানশিয়াল এক্সপ্রেস, বাংলাদেশ টুডে এ বিষয়ে লিড নিউজ ছেপেছে।
১১।
কর্মচারীকে গুলি করে মারলেন ‘ঘরোয়া’ হোটেল মালিক

টাকা ও মোবাইল ফোন চুরির অভিযোগে হোটেলকর্মী রিয়াদকে গুলি করে হত্যার অভিযোগ উঠেছে মতিঝিলের ঘরোয়া হোটেল অ্যান্ড রেস্টুরেন্টের মালিক আরিফুল ইসলাম সোহেলের বিরুদ্ধে। গত ২৭ অক্টোবর মঙ্গলবার মধ্যরাতে ওয়ারীর ৭৩ নম্বর স্বামীবাগ এলাকায় এ হত্যাকা-ের ঘটনা ঘটে। এ ঘটনায় হোটেলের ম্যানেজার শফিকে আটক করা হয়েছে। সূত্র-সংবাদ (শেষ পৃ.,ক.৪), প্রথম আলো (শেষ পৃ.,ক.৫), জনকণ্ঠ (পৃ.১,ক.৩), ডেইলি স্টার (শেষ পৃ.,ক.৩), ডেইলি সান (পৃ.১,ক.৭)।
১২।
এশিয়া কাপ ক্রিকেট আসর বসছে বাংলাদেশে

বাংলাদেশে টানা তৃতীয়বারের মতো এশিয়া কাপ ক্রিকেট অনুষ্ঠিত হবে। আগামী ২৬ ফেব্রুয়ারি থেকে ৬ মার্চ ঢাকায় বসবে আসরটি। সিঙ্গাপুরে এশিয়ান ক্রিকেট কাউন্সিলের (এসিসি) সভায় আবারও বাংলাদেশে এই টুর্নামেন্ট আয়োজনের সিদ্ধান্ত হয়েছে। এসিসি সূত্র বিষয়টি নিশ্চিত করেছে। সূত্র-ইত্তেফাক (পৃ.১, ক.১), যুগান্তর (পৃ.১,ক.১), সমকাল (পৃ.১,ক.৮), ইন্ডিপেনডেন্ট (পৃ.১,ক.৮)।
সম্পাদকীয়
ক.
প্রথম আলো : সরকারি প্রতিষ্ঠান ও অর্থ মন্ত্রণালয় সংক্রান্ত সংসদীয় স্থায়ী কমিটি দুর্নীতি দমন কমিশনের (দুদকের) জবাবদিহিতা নিয়ে প্রশ্ন তোলাকে গণতান্ত্রিক রীতিনীতির সাথে সঙ্গতিপূর্ণ একটি ভালো উদ্যোগ বলে উল্লেখ করে এতে দুদকের স্বায়ত্তশাসন ও স্বাধীনতাকে আরও গতিশীল ও অর্থবহ করতে সহায়তা করবে বলে প্রত্যাশা ব্যক্ত;  

খ.
ইত্তেফাক : কৃষি শিল্পকে এগিয়ে নিতে হলে কৃষিবান্ধব নীতিমালা গ্রহণের ওপর গুরুত্বারোপ;

গ.
সংবাদ : ভূমিকম্পে আফগানিস্তান ও পাকিস্তানে অনেক মানুষ নিহত হওয়ায় সমবেদনা জানিয়ে ভূমিকম্প ঝুঁকিতে থাকা বাংলাদেশে এর ক্ষয়ক্ষতি মোকাবিলায় আগাম প্রস্তুতি নেওয়ার পরামর্শ; 

ঘ.
সমকাল : সৌদি আরবে নারী গৃহকর্মী নিয়োগের জন্য সেখানকার কর্মপরিবেশ উন্নত ও নিরাপদ করার ব্যাপারে উদ্যোগ নেওয়ার ও তাদের কর্মদক্ষ করে পাঠানোর সুপারিশ; 

ঙ.
যুগান্তর, ইনকিলাব : এডিপি বাস্তবায়নে ধীরগতির জন্য পরিকল্পনামন্ত্রী এবং ঢাকা-চট্টগ্রাম  চারলেনের কাজে সময়ক্ষেপণের জন্য সড়ক পরিবহণ ও সেতুমন্ত্রীর ক্ষোভ প্রকাশ সঙ্গত ও যৌক্তিক উল্লেখ করে এ ব্যাপারে যথাযথ পদক্ষেপ নেওয়ার ওপর গুরুত্বারোপ; 

চ.
ডেইলি স্টার :  কৃষি সংক্রান্ত তথ্য ই-কৃষি সেবার মাধ্যমে গ্রাম পর্যায়ে ছড়িয়ে দেওয়ার উদ্যোগকে স্বাগত জানিয়ে সরকারি ও বেসরকারি সেবা প্রদান সংস্থাকে এ প্রযুক্তি কৃষকদের ক্রয়ক্ষমতার মধ্যে রাখতে অধিক বিনিয়োগে এগিয়ে আসার সুপারিশ; 

ছ.
ইন্ডিপেনডেন্ট : ঢাকা-টাঙ্গাইল মহাসড়ক ‘মরণ ফাঁদে’ পরিণত হওয়ার চিত্র তুলে ধরে সড়ক মহাসড়কের নির্মাণ ও সংস্কার কাজে নি¤œমানের নির্মাণ সামগ্রীর পরিবর্তে কংক্রিট ব্যবহার করার ওপর গুরুত্বারোপ; 

জ.
ডেইলি সান : যান্ত্রিক ত্রুটির কারণে রাজধানীতে স্থাপিত ঢাকা মেট্রোপলিটন পুলিশের ১৫৫টি সিসিটিভি ক্যামেরার অধিকাংশই কাজ না করায় দ্রুত এ ক্যামেরাগুলো সচল রাখার পদক্ষেপ  গ্রহণের সুপারিশ;

ঝ.
নিউ এজ : পানগাঁও স্থল বন্দর ও চট্টগ্রাম সমুদ্র বন্দর দিয়ে কনটেইনারবাহী যানবাহনের ভাড়া বৃদ্ধির সরকারি সিদ্ধান্ত পণ্য আমদানি-রপ্তানিতে ব্যয় বেড়ে যাওয়ার আশঙ্কা করে দ্রুত এ সিদ্ধান্ত পুনর্বিবেচনা করার সুপারিশ;

ঞ.
নিউ নেশন : শাহজালাল আন্তর্জাতিক বিমানবন্দরসহ সিলেট ও চট্টগ্রামের বিমান বন্দরে নিরাপত্তা ব্যবস্থা জোরদার করায় স্বস্তি প্রকাশ করে আইনশৃঙ্খলা বাহিনীকে এ ব্যাপারে আরও সতর্ক ও তৎপর হওয়ার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সংবাদ পত্রিকায় প্রকাশিত কলামে যুদ্ধাপরাধে মানবতাবিরোধী অপরাধের বিচারকে প্রশ্নবিদ্ধ করার ধারাবাহিক অপচেষ্টাকে কঠোরভাবে মোকাবিলা করতে হবে বলে উল্লেখ করা হয়েছে। 
নিবন্ধ ও ফিচার

যায়যায়দিন পত্রিকায় প্রকাশিত ‘সাম্প্রদায়িক সম্প্রীতির উজ্জ্বল দৃষ্টান্ত বাংলাদেশ’ শিরোনামের নিবন্ধে ড.মো. হুমায়ুন কবীর দেশি-বিদেশি ষড়যন্ত্রকারী ও চক্রান্তকারীরা বিভিন্ন ঘটনা ঘটিয়ে সুদৃঢ় সাম্প্রদায়িক সম্প্রীতিকে নস্যাৎ করতে মরিয়া হয়ে ওঠায় রাষ্ট্র ও সচেতন সমাজকে এ বিষয়ে সর্বোচ্চ সতর্কতা অবলম্বন করতে হবে বলে অভিমত প্রকাশ করেছেন। 

